
ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ ᓄᓇᕗᒻᒥ 

ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᓕᖅᓯᓃᑦ ᓄᓇᕗᒻᒥ ᕿᓚᒥᐊᓘᖅᑕᐅᓚᐅᕐᒪᑕ ᐊᒻᒪᓗ 
ᐊᔾᔨᒌᒃᑎᑦᑎᔪᑎᒋᔭᐅᓪᓗᓂ, ᑭᓯᐊᓂ ᓴᙲᓐᓂᖓ ᓴᖅᑭᑎᑦᑎᓚᐅᕐᒪᑦ ᐊᒥᓱᐊᓗᓂᖏᓐᓂᑦ 
ᖃᓂᒻᒪᔾᔭᐃᑯᑏᑦ ᐊᑐᙱᑐᐃᓐᓇᖅᑐᑦ   

ᐃᖃᓗᐃᑦ, 30 ᒪᐃ 2023—ᐅᓂᒃᑳᓕᐊᖑᓯᒪᔪᖅ ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᓐᓂᑦ ᑭᐅᕋᓐ ᕼᐅᒐᓐᒥᑦ ᐅᖃᓪᓚᐅᑎᒋᔭᐅᓕᖅᑎᑦᑎᖕᒪᑦ 
ᐅᓪᓗᒥ ᒪᓕᒐᓕᐅᕐᕕᖓᓂ ᓄᓇᕗᑦ ᐱᔭᕇᖅᓯᔾᔪᑎᖃᕐᓗᓂ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᐊᒻᒪᓗ ᒐᕙᒪᓕᕆᔨᒃᑯᑦ ᐃᖃᓇᐃᔭᖃᑎᒌᓚᐅᕐᓂᖏᓐᓂᑦ ᐊᓂᒍᖅᑎᑦᑎᓇᓱᒃᖢᑎᒃ ᐱᔭᕆᐊᑐᔪᐊᓗᖕᓂᑦ 
ᐱᖁᑎᓕᕆᓂᕐᒥ ᐊᒻᒪᓗ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᐊᖑᓇᓱᒋᐊᓕᖕᓂᑦ ᕿᓚᒻᒥᐊᓗᒃ ᐱᔭᐅᑎᑦᑎᓇᓱᐊᕐᓗᑎᒃ 
ᓄᕙᖕᓇᕐᔪᐊᖅ−19 ᖃᓂᒪᔾᔭᐃᒃᑯᑎᑦ ᓄᓇᕗᒻᒧᑦ. 

ᑕᒻᒪᖅᓯᒪᔪᖅᓯᐅᕐᓂᖅ ᖃᐅᔨᓚᐅᕐᒪᑦ ᑖᓐᓇ ᖃᓂᒪᔾᔭᐃᑯᑎᒥᒃ ᐱᒋᐊᖅᑎᑦᑎᓂᖅ ᑕᑎᖃᓚᐅᕐᓂᖓᓂᑦ ᖃᑦᓰᓐᓇᐅᒐᓗᐊᓂᒃ 
ᐋᓐᓂᐊᓯᐅᖅᑎᓂᒃ ᐊᒻᒪᓗ ᐊᕕᒃᑐᖅᓯᒪᓂᕐᒥ ᐊᒻᒪᓗ ᓄᓇᓕᖃᕕᐅᔪᒥ ᐃᖃᓇᐃᔭᖅᑎᑦ ᖃᐅᔨᒪᓂᖏᓐᓂᑦ ᓄᓇᓕᖃᕕᐅᔪᑉ 
ᐊᔾᔨᐅᖏᑦᑐᒥᒃ ᐃᓗᓕᖃᕐᓂᖓᓂᑦ ᐱᓕᕆᐊᕆᔭᕐᓂᖅᓯᑎᑦᑎᓚᐅᕐᒪᑕ ᐱᓕᕆᐊᖑᒋᐊᓕᕐᓂᖓᓂᑦ. ᓄᓇᕗᑦ ᒐᕙᒪᒃᑯᑦ 
ᐱᓕᕆᒋᐊᓕᓚᐅᕐᒪᑕ ᑭᖑᕙᓯᖏᓪᓗᑎᒃ ᖃᓂᒪᔾᔭᐃᒃᑯᑎᑖᖅᑎᑦᑎᓂᕐᒥᑦ ᖃᖓᑕᓱᒃᑰᖅᑎᑕᐅᕙᒡᓗᑎᒃ ᖃᓂᒻᒪᔾᔭᐃᑯᑎᑦ ᐊᒻᒪᓗ 
ᐋᓐᓂᐊᓯᐅᖅᑎᑦ ᐊᔾᔨᒌᖏᑦᑐᓄᑦ ᓄᓇᓕᖕᓄᑦ ᑕᐃᒃᑯᐊᓗ ᐱᔪᓐᓇᖅᑎᑕᐅᔪᑦ ᓄᓇᕗᒻᒥᐅᑕᐃᑦ 
ᖃᓂᒻᒪᔾᔭᐃᑯᑎᑖᖅᑎᑕᐅᔪᓐᓇᖁᓪᓗᒋᑦ ᕿᓚᒥᐊᓗᒃ. ᐃᒪᓐᓇᐃᓕᖓᓪᓗᓂ, ᐱᓕᕆᐊᖑᓚᐅᕐᒪᑕ ᐱᓇᓱᐊᕈᓰᖕᓂ ᒪᕐᕉᖕᓂᒃ 
ᐱᔭᐅᑎᑕᐅᓇᓱᐊᖅᑎᓪᓗᒋᑦ ᖃᓂᒻᒪᔾᔭᐃᒃᑯᑎᑦ ᓄᓇᓕᖕᓄᑦ ᑕᐃᑲᙵᓂᑦ ᐱᔭᐅᓂᖏᓐᓂᑦ ᐃᓅᓕᓴᐅᑎᑦ ᑎᑭᑎᓪᓗᒋᑦ 
ᓄᓇᓕᖃᕐᕕᐅᔪᒧᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᖃᓂᒪᓐᓇᕐᔪᐊᕐᒧᑦ ᐸᕐᓇᒍᑎ ᒪᓕᒃᑕᐅᑎᑦᑎᔾᔪᑎᒋᔭᐅᓇᓱᐊᖅᑐᖅ ᖃᓂᒻᒪᔾᔭᐃᑯᑎᑖᖅᑎᑦᑎᓇᓱᐊᕐᓂᐅᑉ 
ᐱᓕᕆᐊᖑᓇᓱᐊᕐᓂᖏᑦ ᐱᑕᖃᙱᓗᐊᓕᓚᐅᕐᒪᑕ, ᐊᒻᒪᓗ ᐊᐅᓚᑦᑎᔾᔪᑎᖃᙱᓗᐊᖅᖢᓂ ᖃᓂᒻᒪᔾᔭᐃᑯᑎᓂᑦ 
ᑲᑦᑐᖓᓕᖅᑎᑦᑎᓚᐅᕐᒪᑦ ᐋᓐᓂᐊᕕᖕᒥ ᐃᖃᓇᐃᔭᖅᑎᑦ ᐱᓕᕆᓇᓱᐊᕐᓂᖏᓐᓂᑦ ᐊᒻᒪᓗ ᐊᒥᓱᐊᓗᖕᓂᑦ ᐊᑐᙱᑐᐃᓐᓇᖅᑎᑦᑎᓪᓗᓂ 
ᖃᓂᒻᒪᔾᔭᐃᑯᑎᓂᒃ.  ᓄᓇᕗᑦ ᒐᕙᒪᒃᑯᑦ ᐱᔭᐅᑎᑦᑎᓚᐅᕐᒪᑕ ᖃᓂᒻᒪᔾᔭᐃᑯᑎᓂᒃ ᓄᓇᓕᖕᓄᑦ ᕿᓚᒥᐊᓗᒃ, ᑭᓯᐊᓂ ᐱᖃᓚᐅᖏᒻᒪᑕ 
ᑐᓴᐅᒪᔾᔪᑎᓕᕆᔾᔪᑎᒃᓴᒥᒃ ᐱᔭᐅᓯᒪᔭᕆᐊᓕᖕᓂᑦ ᓇᓚᐅᓪᓗᒋᑦ ᖃᐅᔨᒪᔭᐅᔾᔪᑎᒋᔭᐅᒐᔭᖅᑐᓂᒃ, ᖃᐅᔨᒪᒋᐊᖅᓯᓂᕐᒥᑦ, ᐊᒻᒪᓗ 
ᐅᓂᒃᑳᓕᐊᖑᔾᔪᑎᖏᓐᓂᑦ ᖃᓂᒻᒪᔾᔭᐃᑯᑎᑦ ᓈᓴᖅᑕᐅᓯᒪᓂᖏᓐᓂᑦ. ᑕᐃᒪᓐᓇᐅᓂᖓᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᙱᑐᐃᓐᓇᕆᐊᓖᑦ ᑎᑭᐅᒪᔪᓂᑦ 31 ᐳᓴᓐᑎᖏᓐᓄᑦ ᐃᓅᓕᓴᐅᑎᓂᒃ ᐱᔭᐅᓚᐅᖅᑐᓂᒃ. 

“ᓴᙱᓂᖅᓴᐅᓕᖅᑎᑦᑎᔾᔪᑎᒋᔭᐅᓗᓂ ᐱᓕᕆᒋᐊᓕᕐᓂᖏᓐᓂᑦ ᓯᕗᓂᒃᓴᒥ ᖃᓂᒪᓐᓇᕐᔪᐊᖃᓕᕐᓂᕐᒥᒃᐸᑦ ᐊᒻᒪᓗ ᐊᒥᓱᐊᓗᖕᓂᑦ 
ᖃᓂᒻᒪᔾᔭᐃᒃᑯᑎᑖᖅᑎᑦᑎᓇᓱᒋᐊᖃᓕᕐᓂᕐᒥᒃᐸᑕ, ᓄᓇᕗᑦ ᒐᕙᒪᒃᑯᑦ ᐋᖅᑭᒃᓱᐃᔭᕆᐊᖃᕐᒪᑕ ᐊᑐᖅᑕᐅᔭᕆᐊᓕᖕᓂᑦ 
ᑐᓴᐅᒪᔾᔪᑎᒃᓴᓕᕆᔾᔪᑎᓂᒃ, ᐃᓚᒋᔭᐅᓗᓂ ᓈᓴᖅᑕᐅᓯᒪᔪᓄᑦ ᐊᐅᓚᑦᑎᔾᔪᑎ, Hᐅᒐᓐ ᐅᖃᖅᑐᖅ”  “ᑕᒪᓐᓇ 
ᐱᐅᓂᖅᓴᐅᓕᖅᑎᑦᑎᒐᔭᕐᒪᑦ ᐱᔭᐅᑎᑕᐅᓂᖏᓐᓂᑦ ᐋᓐᓂᐊᕕᑦ ᐱᔨᑦᓯᕈᑎᖏᓐᓂᑦ ᓄᓇᕗᒻᒥᐅᓄᑦ ᐊᒻᒪᓗ 
ᐊᒃᓱᕈᕐᓇᙱᓐᓂᖅᓴᐅᓕᖅᑎᑦᑎᓗᓂ ᐱᔭᐅᔭᕆᐊᖃᓗᐊᕐᓂᖏᓐᓂᑦ ᐃᖃᓇᐃᔭᖅᑎᖁᑎᒋᔭᐅᔪᑦ.” 

– 30 –

ᐅᓂᒃᑳᓕᐊᖑᓯᒪᔪᖅ ᑕᒻᒪᖅᓯᒪᔪᖅᓯᐅᖅᑎᕐᔪᐊᒧᑦ ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓄᑦ−ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᒃᑯᑏᑦ 
ᓄᓇᕗᒻᒥ ᐱᔭᐅᔪᓐᓇᖅᐳᑦ ᐅᕙᙵᑦ ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐊᒡᓚᕝᕕᖓᑕ ᐃᑭᐊᕿᕕᖓᓂᑦ (www.oag-bvg.gc.ca). 

https://www.oag-bvg.gc.ca/internet/English/nun_lp_e_1088.html


 

For more information or to request an interview, 
please contact ᑐᓴᕆᐊᒃᑲᓐᓂᕈᒪᒍᑦᓯ ᐅᕝᕙᓗᓂᑦ 
ᐊᐱᖅᓱᕈᒪᒍᑦᓯ, ᐊᑏ ᐅᖃᕐᕕᒋᓚᐅᖅᓯᐅᒃ 

ᑐᓴᐅᒪᖃᑎᒌᖕᓂᕐᒧᑦ ᐱᓕᕆᖃᑎᒌᒃᑐᑦ 
ᐅᖄᓚᐅᑖ: 1-888-761-5953 
ᐃᕐᖐᓐᓈᖅᑕᐅᑎᖓ: infomedia@oag-bvg.gc.ca 

    

 

 

ᑲᓲᑎᓯᒪᐃᓐᓇᕆᑦᓯ              

